
IKomidi LeSishayamthetho elibhekele AbeSifazane, INtsha kanye NabaNtu Abaphila 
NokuKhubazeka limema amalungu omphakathi kanye nezinhlangano ukuthi ziqoke abantu 
abafanelekile ukuthi bangaqashelwa ukusebenzela iKhomishana YezokuLingana KoBulili 
njengoKhomishana ngokugunyazwa uMthetho WeKhomishana YezokuLingana KoBulili, 
wezi- 2013. Bonke abafake izicelo kuzofuneka ukuthi bagcwalise ifomu lakwa-google 
elitholakala kuwebhusayithi yePhalamende https://forms.gle/L8kYFioMup8vxVs46  
noma nge-WhatsApp kule nombolo: 083 709 8472. Kufuneka ukuthi bonke abafake 
izicelo kanye nabaqokiwe bafake amakhophi Omazisi kanye namaphepha eziqinisekiso 
zemfundo yabo aqinisekisiwe esikhathini esingaphansi kwezinyanga ezi-6.

Uhlu lwabafake izicelo abamiselwe inhlolokhono kanye nezincwajana eziyimilando 
yokusebenza kwabo kuzoshicilelwa kuwebhusayithi yePhalamende ukuze amalungu 
omphakathi athole ithuba lokubeka izimvo zawo ngokufaneleka kwabafake izicelo. 
Ukudalulwa kolwazi lwesiqu sabafake izicelo kuzofanela ukuthi luhanjiswe futhi lugcinwe 
endaweni endaweni ephephile ngokulandela umthetho. Bonke abafake izicelo abamiselwe 
inhlolokhono kuzofanela ukuthi bahlolwe iSikhungo SoMbuso SezobuNhloli kuqala 
bengakaqashwa kanye nokuqinisekiswa kwamaphepha eziqinisekiso zemfundo yabo uPhiko 
LwePhalamende EliPhethe IziSebenzi okuthiwa i-Parliamentary Human Resources. Zonke 
izicelo zizobe zihambisana noMthetho Ovikela Ulwazi LweSiqu SomuNtu onguNo.4 wezi-
2013 okuthiwa i-Protection of Personal Information Act No. 4 of 2013, kanye noMthetho 
WezokuQasha NgokuLingana onguNo. 55 we-1998.
Ngokulanandela isincomo sePhalamende, uMongameli, uzoqasha ilungu leKhomishana 
ukuthi lisebenze isikhathi esingeqi eminyakeni emihlanu. Amalungu eKhomishana 
angaqashwa ukuthi asebenze ngokugcwele noma okwesikhashana. Nanoma imuphi umuntu, 
osikhathi sokusebenza kwakhe njengelungu leKhomishana kuphelelwe isikhathi, angaphinde 
aqashwe futhi ihlandla lokugcina.

Kufanele ukuthi abafake izicelo kube izakhamuzi zeNingizimu Afrika eziphile kahle futhi 
ezifanelekile ukuthi zingaqashwa eKhomishaneni futhi zimele umphakathi weNingizimu Afrika 
ngobubanzi, zinomlando wokuzibophezela ekuphakamiseni ukulingana kobulili futhi zinolwazi 
olusebenzisekayo kanye nesipiliyoni ezindabeni ezihlobene nezinjongo zeKhomishana.

Amafomu abaqokiwe kufanele ukuthi aqukathe igama eligcwele, ikheli/ikheli le-imeyili kanye 
nemininingwane yokuxhumana yomuntu noma inhlangano eqokile, incwadi esayindiwe 
yokwamukela ukuqokwa kubalwa neyoqokile.

Amafomu okufaka izicelo ahambisana nezincwadi ezifanelekile futhi zingathunyelwa kuSihlalo 
kanye nakuleli kheli elilandelayo:

Nksz CN Ndaba, iLungu LePhalamende
uSihlalo weKomidi LeSishayamthetho elibhekele AbeSifazane, INtsha kanye NabaNtu 
Abaphila NokuKhubazeka
kuleli kheli: Nksz N Nobatana,
Committee Secretary: PC on Women, Youth and Persons with Disabilities
90 Plein Street, 3rd Floor, Parliament, 8001 

Usuku lokuvalwa kwezicelo luphakathi kwamabili mhlazi-07 February wezi-2024. 

Imibuzo: kuNksz Neliswa Nobatana (uNobhala WeKomidi), iselula: 083 709 8472, i-imeyili: 
cgenominations@parliament.gov.za (ukuqoka kuphela) 

Sikhishwe uNksz CN Ndaba, iLungu LePhalamende, uSihlalo weKomidi LeSishayamthetho 
elibhekele AbeSifazane, INtsha kanye NabaNtu Abaphila NokuKhubazeka

